„წამლისა და ფარმაცევტული საქმიანობის შესახებ“ საქართველოს კანონში განხორციელებული ცვლილებების შესაბამისად, 2014 წლის 1 სექტემბრიდან იკრძალება მეორე ჯგუფისთვის მიკუთვნებული ფარმაცევტული პროდუქტის ურეცეპტოდ გაყიდვა.
II ჯგუფის მედიკამენტების რეცეპტურის ინსტიტუტის ამოქმედების მიზანია: თავისუფალი ხელმისაწვდომობის შეზღუდვა იმ მედიკამენტებზე, რომლის არასათანადო გამოყენებამ შეიძლება მნიშვნელოვანი ზიანი მიაყენოს ადამიანის ჯანმრთელობასა და სიცოცხლეს ან/და რომლის მიღებაც არ არის შესაძლებელი მხოლოდ ინსტრუქციის შესაბამისად, ექიმის დანიშნულების გარეშე, ასევე, ე.წ. „სააფთიაქო ნარკომანიის“ შემთხვევების მასშტაბების შემცირება.

ბ) დაზუსტდა ურეცეპტოდ გასაცემი - III ჯგუფის მედიკამენტების ჩამონათვალი (შევიდა ცვლილება 2009 წლის 13 ოქტომბრის N331/ნ ბრძანებაში); 
გ) რეცეპტურის ინსტიტუტის ამოქმედების თანმხლები რისკების (სამედიცინო დაწესებულებების მზადყოფნა, ექიმებისათვის სათანადო უნარ-ჩვევების  გამომუშავება, პაციენტების  განწყობა, რიგების თავიდან აცილება და სხვა) პრევენციის მიზნით, სამედიცინო დაწესებულებებს მიეცათ რეკომენდაცია, შეემუშავებინათ და სამინისტროში წარმოედგინათ საპილოტე პროექტის გეგმა-გრაფიკი, რომელიც ითვალისწინებდა მათ მიერ II ჯგუფის მედიკამენტების რეცეპტურის ინსტიტუტზე ეტაპობრივ გადასვლას, ამასთან, სამინისტროს მიერ ხორციელდებოდა აღნიშნული პროცესის მუდმივი მონიტორინგი.

